Nafarroako Parlamentuko Mahaiak, 2016ko azaroaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Sergio Sayas López jaunak aurkeztutako galdera, jakitekoa ea Gobernuko nork hartuko duen bere gain Tafalla aldean abuztuaren 25ean egondako sutean protokoloa ez betetzeagatiko erantzukizun politikoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urtarrilaren 21ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeko Sergio Sayas López jaunak, Legebiltzarreko Erregelamenduan ezarritakoaren babesean, honako galdera hau egiten du, Lehendakaritzako, Funtzio Publikoko, Barneko eta Justiziako kontseilariak Osoko Bilkuran ahoz erantzun dezan:

Suhiltzaileen buru Bayona jaunak eta abuztuaren 25eko guardiako arduradun Boulandier jaunak Parlamentu honetako Lehendakaritzako, Funtzio Publikoko, Barneko eta Justiziako Batzordean azaroaren 9an agerraldia egin eta gero, argi gelditu zen Tafalla aldean egun horretan izandako sutean ez zela protokoloa bete.

– Gobernuko nork hartuko du bere gain protokoloa bete ez izanaren erantzukizun politikoa?

Iruñean, 2016ko azaroaren 11n

Foru parlamentaria: Sergio Sayas López

